
 
 

 

 5تر 1 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 
 

AFGHAN GERMAN ONLINE  
http://www.afghan-german.com 
http://www.afghan-german.de  
 

 باشد ینم نیلزوماً نظر افغان جرمن آنلا سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

 
 
 

 څېړنه او ژباړه
  ۰۳/۱۱/۲۰۲۳                 د محمد معصوم هوتک 

 

 مولانا عبدالرحیم پوپلزی پېښوری 
 

 د اماني خوځښت سرتېری مدافع او د هغه کورنۍ
 

 برخه او وروستۍ  مهرید 

 
 : ددې تجویز له مخي دې غونډي ددغه وفد له پاره دغه حضرات وټاکل

 

 صاحب ساکن بالاگړهی مردان پشاورـ مولانا شاه رسول ۱
 

 ـ مولانا عبدالقهار صاحب مروت نوشهره پشاور ۲
 

 ـ مولوي شایسته گل صاحب ساکن مته مردان پشاور۳
 

 ـ مولوي امین الحق صاحب ساکن طورو مردان پشاور۴
 

 ـ مولوي شاکرالله صاحب ساکن نوشهره پشاور ۵
 

 ـ مولوي میراجان صاحب ساکن زیارت کاکاخېل پشاور ۶
 

 ـ مولوي اسرائیل صاحب ساکن اتمانزی چارسده پشاور۷
 

 ـ مولانا عبدالروف صاحب ساکن گډی تحصیل صوابی پشاور۸
 

 ـ مولانا شاه محمد صاحب ساکن تورلاندی مردان پشاور۹
 

 ساکن محله گاړیخانه پشاور 23ـ مولانا عبدالرحیم پوپلزی۱۰
 

 : دغه راز دې غونډي د وفد د خدمتگارانو) خدام( په توگه دغه کسان وټاکل
 

 ـ حاجي عبدالمالک خان ساکن کافورډهیری پشاور۱
 

 ـ خان محمد اکرم خان ساکن ده بهادر پشاور ۲
 

 ـ مولوی عبدالله ساکن هزاره پشاور۳
 

 ـ سید محمد یوسف صاحب ساکن مردان پشاور ۴
 

ستره جلسه وکړه د وفد پر "طریق عمل"  مه د پېښور په خلافت دفتر کي د صوبه سرحد د علماوو یوه  ۲۰د اپرېل پر  
 .ئې بحث وکړ. د وفد مشر ئې مولانا شاه رسول صاحب او ناظم ئې مولانا عبدالرحیم پوپلزی وټاکه

 

مه د سهار پر لسو بجو وفد د خلافت له دفتر څخه د یوه ستر جلوس په بدرگه روان سو. د قصه خوانۍ  ۲۱د اپرېل پر  
له لاري کابلۍ دروازې ته ورسېد. هورې لارۍ موټر ورته ولاړ وه او د " شبقدر فورټ" پر لور رهي سول. په  

 5تر 2 له : د پاڼو شمیره

 german.de-maqalat@afghan  له موږ سره اړیکه ټینگه کړئ رابولي.  په دغه پتهښت تاسو همکارۍ ته نپه درافغان جرمن آنلاین 

 ځیر و لولـئهیله من یو خپله لیکنه له رالیږلو مخکې په ، دلیکنې د لیکنیزې بڼې پازوالي د لیکوال په غاړه ده : یادونه

 

شبقدر فورټ کي ئې بیا غونډه وکړه او د وفد صدر مولانا رسول شاه صاحب، د اتمانزو خان عبدالغفار خان)پاچاخان( 
او حکیم عبدالرحمان خان د وفد د اړتیااو د هغه د مقصد په باره کي ویناوي وکړې او وفد پر درې بجې د افغانستان 

 .پر لور حرکت وکړ
 

مخه( راغلی دئ چي بشپړه ترجمه ئې ما )هوتک(    ۴۷په دې راپور کي د سفر نور تفصیلات او کرونولوژیک بیان )  
په دې باب د یوې رسالې د لیکلو له پاره پرې ایښې ده. دې وفد د کونړ، سرکاڼو، سنگر، ترنگزیو، زیارت په کلیو  
او بانډو کي غونډي او جلسې کړي دي. خلکو ته ئې د اعلیحضرت غازي امان الله خان د ملاتړ توصیې او لارښووني  

هغو خلکو د ملاتړ لیکونه، پیغامونه او د هغوی نومونه ئې په تفصیل راوړي دي چي غازي شهریار ئې    کړي دي. د
د افغانستان واجب الاطاعت پاچا بللی او د هغه پر خلاف بغاوت ئې ناروا او ناجائز عمل گڼلی دئ. د راپور په پای  

 : ولانا عبدالرحیم پوپلزي یوه دعائیه راوړې ده چي دلته به ئې ژباړه د یوه تاریخي سند په توگه را نقل کړمکي م
 !اې لویه خدایه

 

ته علیم او خبیر یې.د کائناتو د نظام ذره ذره له تا پټه نه ده. ستا د پراخ رحمت څخه دې عاجز ته توان وبخښې او  
ستا له فضل و کرم څخه د خیر او نېک عمل توفیق را عطا کاندې. ته خبر یې چی دا ټول کارونه مو ستا د رضا او  

 .ز عمل قبول ولرېستا د مخلوق د ښېگڼي دپاره کړي دي. ته زموږ دا ناڅی
 

افغانستان ته ورځ تر بلي زیاتېدونکې ترقي راولې او بشپړ امن او خپلواکي ورته عطا کاندې. د اشرارو له فتنو څخه  
ادبار څخه نجات ورکړې.د ترقۍ او لوړتیا عالي ترینو مدارجو ته ئې   ئې پاک و صفا کاندې.افغان ملت ته له ذلت او

 .ورسوې. د عزتناکه ژوند، صحیح احساس او جذبه ور عطا کاندې
 

د ایشیا قومونو ته داسي کامل قوت او رښتینې جذبه ورکاندې چي وروري او یووالی په مضبوط کړای سي او د ترقۍ  
 .او آزادي پر شاهراه باندي گامونه واخیستلای سي

 

اې احکم الحاکمینه! موږ که څه هم مقصر یو، زموږ تر گناهونو را تېر سې او دغه د پردیو له غلامۍ څخه مو  
وژغورې. ته پوهېږې چي دا ټول زموږ له غفلت او بې حسۍ څخه راپېښه ده چي زموږ د محنت او قربانیو گټه نورو  

ري رسوایۍ سره یو ځای دئ. ته له دنیا څخه د  ته رسېږي او ژوندون مو په غربت، افلاس، فقر او لوږه کي له ډې
 .جبر او تشدد قوتونه فنا او د ظلم و استبداد نظام ټوک ټوک کاندې

 

 اندکی با تو بگفتم غمِ دل، ترسیدم
 24که دل آزرده شوی ور نه سخن بسیار است

 

مولانا عبدالرحیم پوپلزي په فعال گډون د صوبه سرحد د علماوو ددې وفد فعالیتونه هغو تلاښونو ته ورته دي چي    د
دننه په افغانستان کي د شهید عبدالواسع اخندزاده کاکړ په مشرۍ د هیواد رښتینو علماوو د غازي امان الله خان په  

 .ملاتړ د خپلو سرونو په بیه روان کړي ول
 

زما دا څېړنه به نیمگړې وي که د هغو هلوځلو یادونه و نکړم چي د فخر افغان خان عبدالغفار خان له خوا د سقوي  
اغتشاش په دوران کي د غازي امان الله خان په ملاتړ سرته رسېدلې وي. خان عبدالغفار خان په " زما ژوند او جد  

چي رانقلول زما ددې لیکني په جاغور کي نه ځائېږي خو  و جهد " کي د خپلو دغو هلو ځلو مفصله یادونه کړې ده  
 .په راتلونکي کي به ئې که د خدایج رضا وه او ژوند باقي وو، په خپله معهوده رساله کي راوړم 

 

ع کال د مې پر اتمه د انگرېزي حکومت له خوا په پنځه کاله سخت بند محکوم  ۱۹۴۰مولانا عبدالرحیم پوپلزي په  
. د 25سو. دې بندیگرت د مولانا روغتیا ته ډېره صدمه ورسوله او د ضیق النفس )پیلوسي( ناروغي ورته پېښه سوه

مه وفات  ۳۱ع کال د مې پر  ۱۹۴۴نورۍ پر اوولسمه ئې په سخته ناروغي کي له بنده راویوست او  ج  ع کال د۱۹۴۳
 27کلن وو. ۵۳د وفات پر وخت  26سو.

 

 : د مولانا عبدالرحیم پوپلزي آثار او شاعري
 

مولانا عبدالرحیم پوپلزي د خپلو دیني، سیاسي او ریفورمیسټي فعالیتو تر څنگ په پښتو، پارسي، هندکو، اردو او  
عربي ژبو په نظم او نثر کي قلم چلولی دئ. د شعرونو په تصحیح کي به ئې خپلي نیا ) انا( مرسته ورسره کوله. دده  

لور وه. ده شاعري په ښوونځي کي پیل کړې وه او په جومات   28نیا د اردو د مشهور شاعر خواجه حیدر علي آتش
 aulana Abdul) او محبس کي ئې هم له یاده ایستلې نه وه. ما ته دده د پښتو شاعرۍ بېلگې په لاس رانغلې خو په

Rahim PopalzaiM)29   نومي تیزس کي مي ئې د اردو، پارسي او عربي اشعارو نمونې لوستلي دي. په دې

 5تر 3 له : د پاڼو شمیره

 german.de-maqalat@afghan  له موږ سره اړیکه ټینگه کړئ رابولي.  په دغه پتهښت تاسو همکارۍ ته نپه درافغان جرمن آنلاین 

 ځیر و لولـئهیله من یو خپله لیکنه له رالیږلو مخکې په ، دلیکنې د لیکنیزې بڼې پازوالي د لیکوال په غاړه ده : یادونه

 

تبصره راوړې ده جي ویلې دي :" ...    30څېړنه کي ئې د مولانا عبدالرحیم پوپلزي پر شاعرۍ باندي د محسن احسان
دده په شاعرۍ کي یو درد سته او لوستونکی ئې د ژوندانه د پرابلمونو په حل کي ور څخه روحیه او جرئت اخیستلای 

 ".سي... د مولانا افکار د یوې متمدني اسلامي ټولني او روښانه راتلونکي په باب را غونډ دي
 

 مذهب نهین دیتاهی، تعلیم غلامی کی
 تم سچهی مسلمان هو، آزادی کی پروانو

 

 سختی سی نه گبراو، وه سامنی منزل هی
 کچهـ اور بهی تیزی سی، بړهتی چلو دیوانو

 

++++++++++++ 
 

 زاهد چه نماز است و دعای من و تو 
 این دام هوس هاست برای من و تو

 

 باش که این طائفه رارندانه صفت 
 باشد نظر لطف خدای من و تو 

 

د مولانا عبدالرحیم پوپلزي منثور آثار چي یا پخپله زما )م.هوتک(تر نظر تېر سوي یا مې په نورو لیکنو کي یادوني  
 :لوستلي دي، دا دي

 

 ــ افغانستان مین قیام امن ) تحریک خلافت کی وفد کی کهانی( ۱
 

دا رساله د پښتونخوا د علماوو د هغه وفد ) هیئت( د فعالیت راپور دئ چي د غازي   سرحدروداد وفد علمای صوبه  
اقوامو ته د اماني   افغانستان ختیځو کلیو او بانډو ته تللی وو او غوښتل ئې دغو  امان الله خان د ملاتړ په خاطرد 

ع( کي د اماني سلطنت پر خلاف د  ۱۹۲۹اصلاحاتو د مشروعیت په باب توضیحات ورکړي. په دغه وخت کي )
 :   شینوارو بغاوت پېښ سوی وو.ددې راپور په پیل کي چي عنوان ئې " بد نصیب ایشیا " دئ، لیکل سوي دي

 

 ــ حقیقت حال ۲
 

مه وفات سو او ددوی د  ۱۰ع کال د مې پر  ۱۹۳۳مولانا عبدالرحیم پوپلزی په جېل کي بندي وو چي پلار ئې د  
باید د قاسم علیخان جومات امامت او د " مفتی سرحد" مقام ده ته سپارل سوی وای.  خانداني دود )عنعنې( له مخي  

ځینو کسانو په دې دلیل چي مولانا عبدالرحیم پوپلزی یو سیاسي شخص دئ او ددغه مذهبي مقامو له پاره مناسب نه 
هغې کي ئې د دین او    دئ. مولانا د " حقیقت حال" په نامه دغه جزوه ولیکله. په دغه جزوه چاپ سوې ده او په

سیاست پر ارتباط خپل دلایل وړاندي کړي دي او په مثالو کي ئې د مولانا ابوالکلام آزاد،مولانا محمد علی جوهر،او 
مولانا عبیدالله سندهي فعالیتو ته اشاره کړې ده چي هم د دین پېشوایان ول او هم سیاسي لیډران. ده د جزوې په پای  

خواهش ضرور هی که جو لوگ محض ناسمجهی کی وجه سی خلاف مذهب امور مذهب  کي لیکلي دی : " هان یه  
و شریعت کا نام دی رهی هین. وه صحیح راستی پر آجاوین. اگر کسی کو واقعی طور پر حکومت وقت کی حمایت 

مین مذهب اسلام اور موجوده نظام حکومت دو الگ الگ    مقصود هو تو اس کو یه خیال کر لینا چاهئی که حقیقت
 ".چیزین هین. حکومت کی رضاجوئی کیلئی مذهب کو ذریعه اور آله کار بناکر اسلام کو ذلیل و برباد نه کرین

 

 :ترجمه
 

 ـ تصویر کا دوسرا رُخ ته مقدمه ۱۸۵۷ــ ۳
 

دا کتاب د شیخ حسام الدین ترجمه ده او مولانا عبدالرحیم پوپلزي ورباندي یوه مقدمه کښلې ده. دغه وخت مولانا په 
په انگرېزي کښلی  (Edwards Thompson ) ع(. کتاب په اصل کي اډوارډ تامسن۱۹۳۰گجرات کي بندي وو)  

نوم ورکړی وو.شیخ حسام الدین په اردو ژباړلی وو. دا مقدمه دومره   (Other Side of the Medal -1857) او
 .31ژوره او علمي لیکل سوې وه چي د عمر فاروق خان په نظر تر اصل کتاب دغه مقدمه مهمه ده

 

 ــ سرخ کِسان کتاب ته مقدمه ۴
 

کي یو بزگري تحریک وو چي مولانا عبدالرحیم پوپلزي پکښې فعال رول    32د "سرخ کِسان" په نامه په غله ډهیر
درلود. ددغه غورځنگ په باب د مولانا یوه ملگري رام سرن نگینه یو کتاب په همدې نامه وکیښ. ددې کتاب نوم  

mailto:maqalat@afghan-german.de


  

 

 5تر 4 له : د پاڼو شمیره

 german.de-maqalat@afghan  له موږ سره اړیکه ټینگه کړئ رابولي.  په دغه پتهښت تاسو همکارۍ ته نپه درافغان جرمن آنلاین 

 ځیر و لولـئهیله من یو خپله لیکنه له رالیږلو مخکې په ، دلیکنې د لیکنیزې بڼې پازوالي د لیکوال په غاړه ده : یادونه

 

ع(  ۱۹۳۹جون  ۲۸وروسته په "تحریک غله ډهیر" واوښت. مولانا عبدالرحیم پر دغه کتاب باندي مقدمه کښلې ده )  
کلاس په   (C) تحریک کي گډون د درو کالواو د غله ډهیر تحریک کلکه دفاع ئې کړې ده. مولانا ته په غله ډهیر  

 .حبس تمام سو
 

 ــ تشدد او عدم تشدد۵
 

دا د مولانا پوپلزي یوه ناتمامه رساله ده چي وفات ئې د هغې د بشپړېدلو خنډ سو. دا رساله ئې د بندیگرت په حال 
ده، خو وایي چي په هغې کي ئې  کي کښلې وه. ما )هوتک( دا رساله کتلې نه ده او دلیل ئې دا دئ چي چاپ سوې نه 

 .33د تشدد او عدم تشدد موضوع په فلسفي او منطقي استدلال څېړلې ده
 

مولانا که څه هم د کانگریس پارټۍ غړی وو او کانگریس د عدم تشدد لار اخیستې وه. خو د مولانا عبدالرحیم پوپلزي  
 .نظر داسي وو چي که به حالاتو د تشدد غوښتنه کوله، ده مخ نه ځني اړاوه

 

 ــ احکام تولیت وقف ۶
 

دا رساله ئې په اردو ژبه لیکلې او په سر کې په عربي ژبه یوه مبسوطه مقدمه وراچولې ده. د رسالې متن د تولیت 
او اوقاف په باب د هغو پوښتنو مدلل جوابونه دي چي مولانا ته په بېلابېلو وختو کي د مختلفو کسانو له خوا لېږل  

مه نېټه کښلې ده. پر ۲۷هجري قمری کال د ربیع الثانی  ۱۳۴۶سوي ول. د رسالې چاپي نسخې ته ئې په پای کي د  
رساله باندي د دیوبند، سهارنپور، دهلي، لکهنو، بهوپال، اجمیر، پنجاب، صوبه سرحد علماوو تاییدي تقریظونه کښلي 

 .دي
 

 ــ قصیده عربیه ۷
 

هـ ق( کي لوستې وه. ۱۳۴۴دا قصیده مولانا عبدالرحیم پوپلزي په کلکته کي د جمعیت علمای هند په کلني اجلاس )  
 : د سر بیت ئې داسي دئ

 

 اصبنا الیوم عزاً لو اسینا
 علی جدٍ جیح قد نسینا 

 

 .قصیده تر هر بیت لاندي له اردو ترجمې سره چاپ سوې ده
 

 ــ خطبه صدارت۸
 

وینا ده چي په مانسهره د ډسټرکټ کسان کانفرنس پر وخت وړاندي سوې وه. چاپي نسخه ئې له پېښوره خپره  دا هغه  
 .سوې وه

 

 ــ عید اضحی اور قربانی کا احکام ۹
 

 ــ امام الکلام۱۰
 

 ــ خطبه استقبالیه ۱۱
 

د مولانا عبدالرحیم پوپلزي دوه اولادونه لور او زوی درلودل. مشر اولاد ئې لور وه چي صفیه بیگم نومېده اوهغه 
 .هـق۱۳۴۴ذیقعدة الحرام  ۲۱کالو په عمر ځوانیمرگه سوه. تولد ئې  ۱۵وخت چي پلار ئې په جېل کي بندي وو، د 

ع زېږېدلی وو. دا هغه وخت وو چي  ۱۹۲۸فبروري    ۶هـ ق =  ۱۳۴۶مه  ۱۳زوی ئې عبدالروف پوپلزی د شعبان پر  
یوه میاشت تر مخه ئې غازي امان الله خان له افغانستانه وتلی وو. تر دې واقعې وروسته د قصه خوانۍ خونړۍ پېښه  
راغله او مولانا عبدالرحیم پوپلزي ته د نهو کالو سخت بند سزا ورکړه سوه. عبدالروف پوپلزي په تاریخ او سیاست  

ع کال وړاندي تقاعد سوی دئ. د تقاعد پر وخت د " های سیکنډري سکول" مدیر  ۱۹۹۲ري. تر  کي ایم اې ډیگري ل
 .) پرنسیپل( وو.د مولانا عبدالرحیم پوپلزي په نامه په پېښور کي یوه جاده نومول سوې ده

 

 :مفتۍ عبدالقیوم پوپلزی
 

ع کال په پېښور کي زېږېدلی وو. په  ۱۹۱۲مفتي عبدالقیوم پوپلزی د مولانا عبدالرحیم پوپلزي کشر ورور وو. په  
ع کال دیوبند ته ولاړ او د مفتي کفایت الله شاگرد سو او اته کاله  ۱۹۲۷پېښور کي لومړنۍ زده کړي بشپړي کړې او 

 5تر 5 له : د پاڼو شمیره

 german.de-maqalat@afghan  له موږ سره اړیکه ټینگه کړئ رابولي.  په دغه پتهښت تاسو همکارۍ ته نپه درافغان جرمن آنلاین 

 ځیر و لولـئهیله من یو خپله لیکنه له رالیږلو مخکې په ، دلیکنې د لیکنیزې بڼې پازوالي د لیکوال په غاړه ده : یادونه

 

ع(. په همدغه کال پېښور ته را ستون سو او په صوبه ۱۹۲۳وروسته ئې له هغه څخه د حدیثو سند تر لاسه کړ)  
ئې د قادیانیانو او خاکسار تحریک پر ضد فعالیت پیل کړ. قادیاني ضد افکار ئې له مولانا انورشاه کشمیري سرحد کي  

ع( څخه اخیستي ول. دوی دواړه په هندوستان کي  ۱۹۶۱ـ  ۱۸۹۲ع( او مولانا عطاء الله شاه بخاري )۱۹۳۳ـ  ۱۸۷۵)
د قادیانیت پر ضد د مبارزې له مخکښانو څخه ول. مولانا عطاء الله شاه بخاري په پنجاب کي د " احرار تحریک" له  
موسسینو څخه وو. مفتي عبدالقیوم پوپلزي په صوبه سرحد کي د احرار تحریک د مروجینو په سر کي ځای درلود 

رار مشر وو. د مولانا عبدالرحیم پوپلزي تر وفات وروسته د قاسم علیخان جومات امامت کاوه. په او د مجلس اح
ع کي وفات او په قاسم علیخان جومات کي خاورو ته  ۱۹۸۳فتی سرحد" مقام ورکړه سو او په  ع کال د " م ۱۹۷۲

وسپارل سو.دده زوی مولانا شهاب الدین پوپلزی اوس د قاسم علیخان جومات سرپرستي پر غاړه لري. د جمعې او  
 .اخترو لمونځونه دده په امامت کېږي

 

 آټاوا ــ کاناډا 
 ع۲۰۲۳اکتوبر ۲۷

 
 : دریمې برخې ماخذونهد 
 

 .په چاپي نسخه کي " احقر راقم الحروف" کښلی دئ 23
 

 مخ کي راغلی دئ.  ۲۴۴دا بیت د ذوقی کاشاني دئ او د رضاقلیخان هدایت د " تذکرة العارفین" په  24
 

 ، یونیورسیټی بکُ اجنسی، پشاور ۲۱۲صابر محمد شفیع، سرفروشان سرحد، صـ    25 
 

 مخ ۱۰۳څېړنې ،  26
 

 ۴۳کالاکوټ، صـ  27
 

ع( د لکهنو وو. د هندوستان په مغولي عصر کي د اردو ژبي مقتدر  ۱۸۴۷ــ  ۱۷۷۸خواجه حیدر علي آتش )    28
 شاعر تې سوی دئ. 

 

ع  ۱۹۹۶  -۹۹۵۱دغه لیکنه ) تیزس( د ولي محمد نومي په قلم ده او په کتابي بڼه د پېښور یونیورسیټۍ له خوا په    29
 کال چاپ سوې ده.

 

ع( د اردو ژبي معاصر شاعر دئ. په پښتونخوا پېښور کي زېږېدلی او په لندن  ۲۰۱۰ــ  ۱۹۳۳محسن احسان )    30
ـ په  rekhta.orgانگلستان کي وفات سوی دئ. په پېښور اسلامیه کالج کي د انگرېزي څانگي مدرس وو. ) د ـ  

 حواله( 
 

   ۲۲عمر فاروق، ایک اشتراکی عالم دین، صـ  31
 

 غله ډهیر سیمه په پښتونخوا کي د مردان جنوبي خواته د درو میلو په واټن پرته ده. 32
 

 33 lana Abdul Rahim Popalzai, p 117Mau 
 
 پای

 
 

mailto:maqalat@afghan-german.de

